
PR_COD_1amCom

Eochair do na siombailí a úsáidtear

* An nós imeachta comhairliúcháin
*** Nós imeachta an toilithe

***I An gnáthnós imeachta reachtach (an chéad léamh)
***II An gnáthnós imeachta reachtach (an dara léamh)

***III An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa 
dréachtghníomh.)

Leasuithe ar dhréachtghníomh

Leasuithe ó Pharlaimint na hEorpa arna leagan amach in dhá cholún

Léirítear téacs atá scriosta le cló trom iodálach sa cholún ar chlé. Léirítear 
téacs atá curtha in ionad téacs eile le cló trom iodálach sa dá cholún. 
Léirítear téacs nua le cló trom iodálach sa cholún ar dheis.

Sa chéad líne agus sa dara líne den cheanntásc a ghabhann le gach leasú, 
sonraítear an chuid ábhartha den dréachtghníomh atá á breithniú. Má 
bhaineann leasú le gníomh atá cheana ann a bhfuil sé i gceist é a leasú le 
dréachtghníomh, bíonn an tríú líne i gceanntásc an leasaithe ina sonraítear an 
gníomh atá cheana ann agus bíonn an ceathrú líne ann ina sonraítear an 
fhoráil den ghníomh sin is mian le Parlaimint na hEorpa a leasú.

Leasuithe ó Parlaimint na hEorpa i bhfoirm téacs comhdhlúite

Aibhsítear téacs nua le cló trom iodálach. Léirítear téacs atá scriosta trí leas 
a bhaint as an tsiombail ▌nó cuirtear líne tríd an téacs. Léirítear téacs atá 
curtha in ionad téacs eile tríd an téacs nua a aibhsiú le cló trom iodálach agus 
tríd an téacs atá á ionadú a scriosadh nó trí líne a chur tríd. 
Mar eisceacht air sin, ní aibhsítear athruithe atá go hiomlán teicniúil agus arb 
athruithe iad a rinne na ranna dréachtaithe nuair a bhí an téacs 
críochnaitheach á ullmhú.

DRÉACHTRÚN REACHTACH Ó PHARLAIMINT NA hEORPA

ar an togra le haghaidh rialachán ó Pharlaimint na hEorpa agus ón gComhairle maidir 
le cuntasaíocht a dhéanamh ar astaíochtaí gás ceaptha teasa seirbhísí iompair
(COM(2023)0441 – C9-0305/2023 – 2023/0266(COD))

(An gnáthnós imeachta reachtach: an chéad léamh)

Tá Parlaimint na hEorpa,

– ag féachaint don togra ón gCoimisiún chuig Parlaimint na hEorpa agus chuig an 
gComhairle (COM(2023)0441),

– ag féachaint d’Airteagal 294(2) agus d’Airteagail 91(1) agus 100(2) den Chonradh ar 
Fheidhmiú an Aontais Eorpaigh, ar dá mbun a thíolaic a Coimisiún an togra don 
Pharlaimint (C9-0305/2023),

– ag féachaint d’Airteagal 294(3) den Chonradh ar Fheidhmiú an Aontais Eorpaigh,

– ag féachaint don tuairim ó Choiste Eacnamaíoch agus Sóisialta na hEorpa,

– ag féachaint do Riail 59 dá Rialacha Nós Imeachta,

– ag féachaint do chomhphléití ón gCoiste um an gComhshaol, um Shláinte Phoiblí agus 
um Shábháilteacht Bia agus ón gCoiste um Iompar agus um Thurasóireacht faoi 
Riail 58 de na Rialacha Nós Imeachta,

– ag féachaint don tuarascáil ón gCoiste um an gComhshaol, um Shláinte Phoiblí agus um 
Shábháilteacht Bia agus ón gCoiste um Iompar agus um Thurasóireacht 
(A9-0000/2023),

1. ag glacadh a seasaimh ar an gcéad léamh faoi mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má 
dhéanann sé téacs eile a chur in ionad a thogra, má dhéanann sé a thogra a leasú go 
substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig na parlaimintí náisiúnta.

Leasú 1

Togra le haghaidh rialacháin
Aithris 9 a (nua)

Téacs arna mholadh ag an gCoimisiún Leasú

(9a) Cuireann idirghabhálaithe sonraí 
a thairgeann seirbhísí digiteacha le 
haghaidh soghluaisteacht ilmhódach 
roinnt roghanna ar fáil do thomhaltóirí 
bunaithe ar am taistil, ar chostais 
ghaolmhara agus ar mhodh taistil. Ba 
cheart freisin go mbeadh na 
hidirghabhálaithe sonraí sin in ann 
faisnéis a sholáthar do thomhaltóirí faoi 
astaíochtaí gás ceaptha teasa a bhaineann 
le turas ar leith bunaithe ar shonraí 
príomhúla Dá bhrí sin, ba cheart é a 
bheith d’oibleagáid ar eintitis lena 
mbaineann nó ar dhaoine dlítheanacha 
nó nádúrtha ábhartha eile an fhaisnéis 
sin a sholáthar d’idirghabhálaithe sonraí.

Or. en

Leasú 2

Togra le haghaidh rialacháin
Aithris 12

Téacs arna mholadh ag an gCoimisiún Leasú

(12) Roghnaíodh caighdeán 
EN ISO 14083:2023, a d’fhoilsigh an 
Coiste Eorpach um Chaighdeánú57 i mí 
Aibreáin 2023, agus lena trasuitear 
caighdeán ISO 14083:2023, mar an 
mhodheolaíocht tagartha chun astaíochtaí 
gás ceaptha teasa seirbhísí iompair a ríomh 
faoin Rialachán seo. Léiríodh leis an 
anailís gur cruthaíodh gurb é caighdeán 
ISO 14083:2023 an modheolaíocht is 
ábhartha agus is comhréirí chun dul i 
ngleic le cuspóirí an Rialacháin seo. 
Déantar cainníochtú na n-astaíochtaí ar 
bhonn ón tobar go dtí an roth, lena n-
áirítear astaíochtaí gás ceaptha teasa a 
eascraíonn as soláthar fuinnimh agus úsáid 
feithiclí le linn oibríochtaí iompair agus 
moil.

(12) Roghnaíodh caighdeán 
EN ISO 14083:2023, a d’fhoilsigh an 
Coiste Eorpach um Chaighdeánú57 i mí 
Aibreáin 2023, agus lena trasuitear 
caighdeán ISO 14083:2023, mar an 
mhodheolaíocht tagartha chun astaíochtaí 
gás ceaptha teasa seirbhísí iompair a ríomh 
faoin Rialachán seo. Léiríodh leis an 
anailís gur cruthaíodh gurb é caighdeán 
ISO 14083:2023 an modheolaíocht is 
ábhartha agus is comhréirí chun dul i 
ngleic le cuspóirí an Rialacháin seo. 
Déantar cainníochtú na n-astaíochtaí ar 
bhonn ón tobar go dtí an roth, lena n-
áirítear astaíochtaí gás ceaptha teasa a 
eascraíonn as soláthar fuinnimh agus úsáid 
feithiclí le linn oibríochtaí iompair agus 
moil. Ba cheart don Choimisiún, i 
gcomhar leis an gCoiste Eorpach um 
Chaighdeánú agus le comhlachtaí 



PR\1292263GA.docx 7/15 PE757.207v01-00

GA

náisiúnta um chaighdeánú na mBallstát, 
a ndícheall a dhéanamh rochtain saor in 
aisce nó ar ráta laghdaithe a sholáthar 
don earnáil iompair ar an gcaighdeán 
ISO sin, agus tosaíocht á tabhairt do 
mhicrifhiontair agus d’fhiontair bheaga 
agus mheánmhéide (‘FBManna’) mar a 
shainmhínítear i Moladh 2003/361/CE ón 
gCoimisiún.

__________________ __________________
57 https://www.cencenelec.eu 57 https://www.cencenelec.eu

Or. en

Leasú 3

Togra le haghaidh rialacháin
Aithris 15

Téacs arna mholadh ag an gCoimisiún Leasú

(15) Is féidir cineálacha sonraí ionchuir 
éagsúla, lena n-áirítear sonraí príomhúla 
agus sonraí tánaisteacha, a úsáid chun 
astaíochtaí gás ceaptha teasa seirbhísí 
iompair a ríomh. Tagann na torthaí is 
iontaofa agus is cruinne ó shonraí 
príomhúla, agus dá bhrí sin ba cheart 
tosaíocht a thabhairt dóibh chun foráil a 
dhéanamh maidir le glacadh de réir a 
chéile na sonraí sin i bpróisis ríomha 
astaíochtaí gás ceaptha teasa. Mar sin féin, 
d’fhéadfaí nach féidir sonraí príomhúla a 
bhaint amach nó go mbeadh sé i bhfad 
róchostasach do pháirtithe leasmhara ar 
leith, FBManna go háirithe. Dá bhrí sin, 
ba cheart úsáid sonraí tánaisteacha a 
cheadú faoi choinníollacha soiléire.

(15) Is féidir cineálacha sonraí ionchuir 
éagsúla, lena n-áirítear sonraí príomhúla 
agus sonraí tánaisteacha, a úsáid chun 
astaíochtaí gás ceaptha teasa seirbhísí 
iompair a ríomh. Tagann na torthaí is 
iontaofa agus is cruinne ó shonraí 
príomhúla, agus dá bhrí sin, ba cheart iad a 
bheith éigeantach i bpróisis ríofa 
astaíochtaí gás ceaptha teasa. Mar sin féin, 
d’fhéadfaí nach féidir sonraí príomhúla a 
bhaint amach nó go mbeadh sé i bhfad 
róchostasach do FBManna. Dá bhrí sin, ba 
cheart cead a bheith ag FBManna sonraí 
tánaisteacha a úsáid faoi choinníollacha 
soiléire.

Or. en

Leasú 4

Togra le haghaidh rialacháin
Aithris 17

Téacs arna mholadh ag an gCoimisiún Leasú

(17) Dá bhrí sin, ba cheart 
príomhbhunachar sonraí de chuid an 
Aontais maidir le luachanna 
réamhshocraithe le haghaidh déine 
astaíochtaí gás ceaptha teasa a bhunú chun 
inchomparáideacht torthaí astaíochtaí gás 
ceaptha teasa a fhaightear agus an 
Rialachán seo á chur i bhfeidhm a 
fheabhsú. Mar sin féin, i bhfianaise 
sainiúlachtaí earnálacha, náisiúnta agus 
réigiúnacha na luachanna réamhshocraithe 
sin ar fud an Aontais, ba cheart bunachair 
sonraí agus tacair sonraí ábhartha eile a 
oibríonn tríú páirtithe a cheadú ar an 
gcoinníoll go ndéantar seiceáil cáilíochta 
teicniúla orthu ar leibhéal an Aontais.

(17) Dá bhrí sin, ba cheart 
príomhbhunachar sonraí de chuid an 
Aontais maidir le luachanna 
réamhshocraithe le haghaidh déine 
astaíochtaí gás ceaptha teasa de réir an 
mhodha iompair a bhunú chun 
inchomparáideacht torthaí astaíochtaí gás 
ceaptha teasa a fhaightear agus an 
Rialachán seo á chur i bhfeidhm a 
fheabhsú. Mar sin féin, i bhfianaise 
sainiúlachtaí earnálacha, náisiúnta agus 
réigiúnacha na luachanna réamhshocraithe 
sin ar fud an Aontais, ba cheart bunachair 
sonraí agus tacair sonraí ábhartha eile a 
oibríonn tríú páirtithe a cheadú ar an 
gcoinníoll go ndéantar seiceáil cáilíochta 
teicniúla orthu ar leibhéal an Aontais.

Or. en

Leasú 5

Togra le haghaidh rialacháin
Aithris 26

Téacs arna mholadh ag an gCoimisiún Leasú

(26) Féadfaidh uirlisí ríomha 
seachtracha a sholáthraítear ar an margadh 
le haghaidh na úsáide níos leithne tráchtála 
agus neamh-thráchtála cuntasaíocht 
astaíochtaí gás ceaptha teasa seirbhísí 
iompair a éascú, agus sa chaoi sin tacú lena 
glacadh ag na grúpaí páirtithe leasmhara 
níos leithne. Ba cheart úsáid na n-uirlisí sin 
a dheimhniú chun a ráthú go mbíonn siad i 
gcomhréir le ceanglais an Rialacháin seo, 
go háirithe a mhéid a bhaineann leis an 
modheolaíocht tagartha choiteann agus 
tacar iomchuí sonraí ionchuir a úsáid.

(26) Féadfaidh uirlisí ríomha 
seachtracha a sholáthraítear ar an margadh 
le haghaidh na úsáide níos leithne tráchtála 
agus neamh-thráchtála cuntasaíocht 
astaíochtaí gás ceaptha teasa seirbhísí 
iompair a éascú, agus sa chaoi sin tacú lena 
glacadh ag na grúpaí páirtithe leasmhara 
níos leithne. Ba cheart úsáid na n-uirlisí sin 
a dheimhniú chun a ráthú go mbíonn siad i 
gcomhréir le ceanglais an Rialacháin seo, 
go háirithe a mhéid a bhaineann leis an 
modheolaíocht tagartha choiteann agus 
tacar iomchuí sonraí ionchuir a úsáid. Ba 
cheart a shonrú sa deimhniú an 
dtacaíonn an uirlis ríofa le ríomh 
bunaithe ar shonraí príomhúla.

Or. en

Leasú 6

Togra le haghaidh rialacháin
Aithris 33 a (nua)

Téacs arna mholadh ag an gCoimisiún Leasú

(33a) Agus athbhreithniú á dhéanamh 
ar an Rialachán seo, ba cheart don 
Choimisiún measúnú a dhéanamh ar an 
tionchar a bheadh ag ceangal a chur ar 
na hoibreoirí eacnamaíocha uile agus ar 
na heintitis eile a eagraíonn agus a 
sholáthraíonn seirbhísí iompair 
astaíochtaí gás ceaptha teasa a 
chainníochtú agus a nochtadh i 
gcomhréir leis an Rialachán seo.

Or. en

Leasú 7

Togra le haghaidh rialacháin
Airteagal 3 – mír 1 – pointe 16

Téacs arna mholadh ag an gCoimisiún Leasú

(16) ciallaíonn ‘déine astaíochtaí gás 
ceaptha teasa’ comhéifeacht a nascann 
sonraí sonraithe maidir le gníomhaíocht 
gás ceaptha teasa leis an astaíocht gás 
ceaptha teasa;

(16) ciallaíonn ‘déine astaíochtaí gás 
ceaptha teasa’ an chomhéifeacht a nascann 
sonraí maidir le gníomhaíocht gás ceaptha 
teasa ó ghníomhaíocht iompair nó ó 
ghníomhaíocht mhoil leis an astaíocht gás 
ceaptha teasa;

Or. en

Leasú 8

Togra le haghaidh rialacháin
Airteagal 3 – mír 1 – pointe 16 a (nua)

Téacs arna mholadh ag an gCoimisiún Leasú

(16a) ciallaíonn ‘gníomhaíocht iompair’ 
an paraiméadar lena ndéantar iompar 
paisinéirí nó lasta a chainníochtú

Or. en

Leasú 9

Togra le haghaidh rialacháin
Airteagal 3 – mír 1 – pointe 16 b (nua)

Téacs arna mholadh ag an gCoimisiún Leasú

(16b) ciallaíonn ‘gníomhaíocht iompair’ 
an paraiméadar lena ndéantar iompar 
paisinéirí nó lasta a chainníochtú;

Or. en

Leasú 10

Togra le haghaidh rialacháin
Airteagal 5 – mír 1

Téacs arna mholadh ag an gCoimisiún Leasú

1. Tabharfaidh eintitis dá dtagraítear 
in Airteagal 2 tosaíocht d’úsáid 
príomhshonraí chun astaíochtaí gás ceaptha 
teasa seirbhíse iompair a ríomh.

1. Úsáidfidh eintitis dá dtagraítear in 
Airteagal 2 sonraí príomhúla chun 
astaíochtaí gás ceaptha teasa ó sheirbhís 
iompair a ríomh, cé is moite de sheirbhísí 
a sholáthraíonn micrifhiontair agus 
fiontair bheaga agus mheánmhéide 
(FBManna) mar a shainmhínítear i 
Moladh 2003/361/CE ón gCoimisiún. 
Tabharfaidh FBManna tosaíocht d’úsáid 
príomhshonraí chun astaíochtaí gás ceaptha 
teasa seirbhíse iompair a ríomh.

Or. en

Leasú 11

Togra le haghaidh rialacháin
Airteagal 5 – mír 2 – an chuid réamhráiteach

Téacs arna mholadh ag an gCoimisiún Leasú

2. Ceadófar sonraí tánaisteacha a 
úsáid chun astaíochtaí gás ceaptha teasa ó 
sheirbhís iompair a ríomh faoi na 
coinníollacha seo a leanas:

2. Ceadófar sonraí tánaisteacha a 
úsáid chun astaíochtaí gás ceaptha teasa ó 
sheirbhís iompair a ríomh i gcás 
FBManna faoi na coinníollacha seo a 
leanas:

Or. en

Leasú 12

Togra le haghaidh rialacháin
Airteagal 6 – mír 1 a (nua)

Téacs arna mholadh ag an gCoimisiún Leasú

1a. Agus na luachanna 
réamhshocraithe déine astaíochtaí gás 
ceaptha teasa á bhforbairt, cuirfidh an 
Coimisiún i bhfeidhm an cur chuige 
suíomhbhunaithe dá bhforáiltear leis an 
gcaighdeán dá dtagraítear in Airteagal 4 
(‘an cur chuige suíomhbhunaithe’), agus 
áiritheoidh sé go bhfuil na luachanna 
réamhshocraithe sin comhsheasmhach le 
dlí eile is infheidhme de chuid an Aontais.

Or. en

Leasú 13

Togra le haghaidh rialacháin
Airteagal 8 – mír 1 a (nua)

Téacs arna mholadh ag an gCoimisiún Leasú

1a. Agus na fachtóirí astaíochta gás 
ceaptha teasa á bhforbairt, cuirfidh an 
Coimisiún i bhfeidhm an cur chuige 
suíomhbhunaithe agus áiritheoidh sé go 
bhfuil na luachanna réamhshocraithe sin 
comhsheasmhach le dlí eile is infheidhme 
de chuid an Aontais.

Or. en

Leasú 14

Togra le haghaidh rialacháin
Airteagal 9 – mír 3 – an chuid réamhráiteach

Téacs arna mholadh ag an gCoimisiún Leasú

3. Is éard a bheidh sna sonraí aschuir 
ar a laghad mais iomlán de choibhéis dé-
ocsaíde carbóin (CO2e) in aghaidh na 
seirbhíse iompair, agus, i ndáil le cineál 
seirbhíse iompair lena mbaineann, ceann 

3. Is éard a bheidh sna sonraí aschuir 
ná mais iomlán de choibhéis dé-ocsaíde 
carbóin (CO2e) in aghaidh na seirbhíse 
iompair, agus, i ndáil le cineál seirbhíse 
iompair lena mbaineann, ceann amháin ar a 

amháin ar a laghad de na méadrachtaí 
sonraí seo a leanas:

laghad de na méadrachtaí sonraí seo a 
leanas:

Or. en

Leasú 15

Togra le haghaidh rialacháin
Airteagal 11 – mír 2

Téacs arna mholadh ag an gCoimisiún Leasú

2. Cuirfidh forbróir na huirlise ríomha 
iarratas faoi bhráid comhlachta um 
measúnú comhréireachta a dhéanfaidh 
measúnú ar chomhlíontacht na huirlise 
ríomha leis na ceanglais a leagtar síos in 
Airteagail 4 go 9. I gcás measúnú dearfach, 
eiseoidh an comhlacht um measúnú 
comhréireachta deimhniú ar 
chomhréireacht na huirlise ríomha leis an 
Rialachán seo. I gcás measúnú diúltach, 
cuirfidh an comhlacht um measúnú 
comhréireachta na cúiseanna lena 
mheasúnú diúltach ar fáil don iarratasóir.

2. Cuirfidh forbróir na huirlise ríomha 
iarratas faoi bhráid comhlachta um 
measúnú comhréireachta a dhéanfaidh 
measúnú ar chomhlíontacht na huirlise 
ríomha leis na ceanglais a leagtar síos in 
Airteagail 4 go 9. I gcás measúnú dearfach, 
eiseoidh an comhlacht um measúnú 
comhréireachta deimhniú ar 
chomhréireacht na huirlise ríomha leis an 
Rialachán seo ina sonrófar an dtacaíonn 
an uirlis le ríomhanna bunaithe ar 
shonraí príomhúla. I gcás measúnú 
diúltach, cuirfidh an comhlacht um 
measúnú comhréireachta na cúiseanna lena 
mheasúnú diúltach ar fáil don iarratasóir.

Or. en

Leasú 16

Togra le haghaidh rialacháin
Airteagal 13 – mír 6

Téacs arna mholadh ag an gCoimisiún Leasú

6. Tar éis an fíorú a chur i gcrích, 
déanfaidh an comhlacht um measúnú 
comhréireachta, i gcás inarb iomchuí, 
cruthúnas comhlíontachta a tharraingt suas 
lena ndeimhneofar go gcomhlíonann na 
sonraí aschuir na ceanglais lena mbaineann 
a leagtar amach sa Rialachán seo.

6. Tar éis an fíorú a chur i gcrích, 
déanfaidh an comhlacht um measúnú 
comhréireachta cruthúnas comhlíontachta a 
tharraingt suas lena ndeimhneofar go 
gcomhlíonann na sonraí aschuir na 
ceanglais lena mbaineann a leagtar amach 
sa Rialachán seo agus ina sonrófar an 
bhfuil sonraí príomhúla á n-úsáid ag an 
eintiteas.

Or. en

RÁITEAS MÍNIÚCHÁIN

An 11 Iúil 2023, ghlac an Coimisiún an togra le haghaidh Rialachán maidir le hastaíochtaí gás 
ceaptha teasa ó sheirbhísí iompair san Aontas (CountEmissionsEU) a chomhaireamh mar 
chuid den phacáiste reachtach maidir le hiompar lastais a ghlasú.

Is beart é cuntasaíocht astaíochtaí gás ceaptha teasa a úsáidtear in earnálacha eacnamaíocha 
éagsúla chun sonraí maidir le hastaíochtaí gás ceaptha teasa a ghiniúint ó ghníomhaíochtaí 
sonracha gnólachtaí agus daoine aonair. San earnáil iompair, le faisnéis thrédhearcach maidir 
le hastaíochtaí GCT seirbhísí iompair, cuirtear ar a gcumas do chustaiméirí roghanna eolacha 
a dhéanamh agus imrítear tionchar ar chinntí gnó eintiteas a eagraíonn agus a sholáthraíonn na 
seirbhísí sin ar an margadh. Nuair a chuirtear sonraí iontaofa maidir le hastaíochtaí ar fáil, is 
féidir leis sin inbhuanaitheacht, nuálaíocht agus athrú iompraíochta i dtreo roghanna iompair 
atá níos inbhuanaithe a spreagadh. 

Cuireann CountEmissionsEU creat coiteann ar fáil chun astaíochtaí gás ceaptha teasa ó 
sheirbhísí iompair a chainníochtú bunaithe ar chaighdeán ISO. Is é an cuspóir atá ann ná 
feabhas a chur ar inchomparáideacht na sonraí maidir le hastaíochtaí gás ceaptha teasa arna 
gcomhroinnt sa slabhra iompair. Ina theannta sin, is é is aidhm don tionscnamh oibreoirí 
eacnamaíocha agus eintitis ábhartha eile a spreagadh chun cuntasaíocht astaíochtaí gás 
ceaptha teasa a ghlacadh níos minice agus, ar an gcaoi sin, rannchuidiú le hastaíochtaí gás 
ceaptha teasa ó sheirbhísí iompair a laghdú.

Ní dhéanann an togra ón gCoimisiún ríomh ná nochtadh astaíochtaí gás ceaptha teasa 
éigeantach. Mar sin féin, ceanglaíonn sé ar eintiteas a sholáthraíonn nó a eagraíonn seirbhís 
iompair ag baint úsáid as an gcreat coiteann a leagtar síos sa togra seo agus sonraí á nochtadh 
nó i gcás ina gceanglaítear ríomh agus nochtadh den sórt sin le dlíthe eile de chuid an Aontais 
nó leis an dlí náisiúnta is infheidhme. 

Caighdeán ISO 14083:2023

Tá an Coimisiún ag moladh gurb é caighdeán nua ISO 14083:2023 an mhodheolaíocht aonair 
chun astaíochtaí ó sheirbhísí iompair a ríomh. Aithnítear an caighdeán sin ar fud na cruinne, 
agus dá bhrí sin, tá deis ann ailíniú domhanda a dhéanamh 

Sonraí ionchuir 

Chun aschuir ríofa gás ceaptha teasa atá inchomparáide agus cruinn a áirithiú, tugtar tús áite 
sa togra ón gCoimisiún d’úsáid sonraí príomhúla. Mar sin féin, ós rud é go bhféadfadh sé go 
mbeadh sonraí príomhúla dosháraithe nó róchostasach do pháirtithe leasmhara áirithe, ba 
cheart úsáid sonraí tánaisteacha, lena n-áirítear luachanna réamhshocraithe, a cheadú faoi 
choinníollacha soiléire. Cruthóidh an Coimisiún tacar comhchuibhithe luachanna 
réamhshocraithe a fhoilseofar i mbunachair sonraí lárnacha an Aontais agus, ag an am céanna, 
ceadóidh sé úsáid bunachar sonraí deimhnithe seachtrach arna bhforbairt ag tríú páirtithe. 
Chun úsáid sonraí príomhúla a spreagadh, déanann na Rapóirtéirí úsáid sonraí príomhúla 
éigeantach do na heintitis uile lena mbaineann, seachas FBManna. Molann siad freisin gur 
cheart go sonrófaí go soiléir i gcruthúnais chomhlíontachta arna n-eisiúint ag comhlachtaí um 
measúnú comhréireachta ar úsáid na heintitis lena mbaineann sonraí príomhúla. Ar deireadh, 

tá sé beartaithe acu a nochtadh an dtacaíonn uirlisí ríofa seachtracha le ríomhanna atá 
bunaithe ar shonraí príomhúla. 

Teacht i bhfeidhm agus cur chun feidhme 

Mar chuid den chlásal athbhreithnithe, iarrann na Rapóirtéirí ar an gCoimisiún measúnú a 
dhéanamh ar na tionchair a bhaineann le ceanglas éigeantach a thabhairt isteach d’eintitis a 
sholáthraíonn nó a eagraíonn seirbhís iompair chun astaíochtaí gás ceaptha teasa a 
chainníochtú agus a nochtadh. 

IARSCRÍBHINN: NA hEINTITIS NÓ NA DAOINE
ÓNA bhFUAIR AN RAPÓIRTÉIR IONCHUR

De bhun Airteagal 8 d’Iarscríbhinn I a ghabhann leis na Rialacha Nós Imeachta, dearbhaíonn 
Rapóirtéir Canfin go bhfuair sé ionchur ó na heintitis nó na daoine seo a leanas le linn ullmhú 
na dréacht-tuarascála.

Eintiteas agus/nó duine
CEFIC
SNCF
T&E
ICCT
Smart Freight Centre
ADEME
Trainline
La Poste
BEUC
Arbeiterkammer Wien AK

De bhun Airteagal 8 d’Iarscríbhinn I a ghabhann leis na Rialacha Nós Imeachta, dearbhaíonn 
Rapóirtéir Thaler go bhfuair sí ionchur ó na heintitis nó na daoine seo a leanas le linn ullmhú 
na dréacht-tuarascála.

Eintiteas agus/nó duine
CEFIC
SNCF
IRU
Trainline
Arbeiterkammer Wien AK
ZF Group
DHL Group
ERFA
ÖBB
WKÖ
UIRR
CIPRA
Climanomics
Land Tirol

Rinneadh na liostaí thuas a tharraingt suas faoi fhreagracht eisiach na Rapóirtéirí.


